
2022/10/20. 
PRENTSA-OHARRA 

 

EREIAROA, Europako Bauhaus berriaren esperientzia bat 
Gipuzkoan 

 
Hiri-inguruneetarako soluzio jasangarriak eta sortzaileak aurkeztuko dira. 

 
Aclima, Basque Environment Clusterek eta Tabakalerak EREIAROA esperientzia eta 
haren emaitzak aurkeztuko dituzte urriaren 25ean; Gipuzkoako ingurumen- eta kultura- 
eta sormen-sektoreen arteko lankidetzarako oinarriak jartzea du helburu EREIAROA 
ekimenak. 
 
Online egingo da saioa, eta helburu garbia du: jendaurrean erakustea nolako aukera den 
jasangarritasuna eta estetika, ekologia eta arte aplikatuak konbinatzea trantsizio 
ekologikoari ekiteko. 
 
Lau hilabetez, bi sektoreetako eragileak lankidetza-prozesu gurutzatu batean jardun 
dira, eta hiri-inguruneetan oreka berreskuratzen laguntzeko proiektu-“haziak” 
planteatu dituzte; horretarako, bizi-kalitatea hobetzen lagunduko duen ingurumen- eta 
kultura-ikuspegia txertatu dute proiektuak sortzeko eta konfiguratzeko prozesuan. 
 
Gainera, Europako Bauhaus berria proiektuaren esparruan aurkeztuko da, Florian 
Schneider-en eskutik, eta ikusiko da nolako aukerak eskaintzen dituen kultura- eta 
ingurumen-sektoreak integratzea hiri-berroneratzerako. Besteak beste, aukera izango 
da EREIAROA proiektua ezagutzeko, Gipuzkoako ingurumen- eta kultura-sektorea 
uztartu dituen ekimen berezi bat, bai eta beste proiektu batzuk ezagutzeko ere, hala 
nola Bartzelonako estalki berdeen proiektua eta New Yorkeko Community Gardens-en 
ibilbidea, biak ere Gipuzkoarako inspirazio-iturri. 
 
EREIAROA proiektua Aclimak zuzentzen du, Tabakaleraren MediaLabekin batera, eta 
Gipuzkoako Foru Aldundiaren Ekonomia Sustapen, Turismo eta Landa Inguruneko 
Departamentuaren Ekonomia Sortzailea programak diruz laguntzen du. Hori dela eta, 
Iker Estensoro Ekonomia Sustapeneko zuzendariak emango dio hasiera saioari. 
 
Programa 

9:30 | Ongietorria. Iker Estensoro, Ekonomia Sustapeneko zuzendaria. Gipuzkoako Foru 
Aldundia. 

https://aclima.eus/
https://www.tabakalera.eus/es/

9:40 | EREIAROA proiektuaren esparrua. Olga Martín, Aclimako zuzendaria, eta Clara Montero, 
Tabakalerako kultura-zuzendaria. 

9:50 | Europako Bauhaus berria estrategia. Florian Schneider, NTNU partnerraren 
koordinatzailea NEBn. Artearen Teoriako eta Dokumentalen Praktiketako irakaslea. 

10:15 | Estalki berdeak Bartzelonan. Tomeu Antich, Bartzelonako hiri-paisaiaren udal-institutua 

10:35 | Community Gardens, Loisaida -NYC. Natalia Matesanz, arkitekto doktorea eta ikerlaria, 
cumuloLimbo estudioan 

10:55 | EREIAROA. Ingurumen-sektorearen eta kultura-sektorearen arteko hibridazioa hiri-
berroneratzerako. Txelu Balboa, ColaBoraBora. 

11:15 | Azken ondorioak 

13:30 | Amaiera  

 
Parte-hartzea 
Webinarrean parte hartzeko, IZENA EMATEKO ESTEKA HONETAN eman behar da izena: 
 
 
Prentsarekiko harremanetarako kontaktuak 
 
 
 
ACLIMA 
Rakel Reyes 
Komunikazio-arduraduna 
653706742 
rakel@aclima.eus 
www.aclima.eus 
 
 
TABAKALERA 
prentsa@tabakalera.eus 
943011311 / 688743500 
www.tabakalera.eus 
 
 

https://us06web.zoom.us/webinar/register/WN_fFNhQ2-4RuCy_VBm1j_GqQ
mailto:rakel@aclima.eus
http://www.aclima.eus/
mailto:prentsa@tabakalera.eus
http://www.tabakalera.eus/

